
 Виктор Андонов високото образование го завршил на 

Универзитетот Свети Кирил и Методиј во Скопје, на електротехничкиот факултет и се стекнал со 

звањето дипломиран електро инженер од областа на енергетиката. Подоцна ги завршил и 

магистерските студии на факултетот за електротехника и информациски технологии во Скопје, 

истотака во областа електроенергетика.  

Во секторот за енергетика при Министерството за економија се стекнува со работно искуство од 10 

години, и тоа во одделението за инвестиции во енергетски проекти, каде што се занимава со 

инвестиции во енергетски проекти, стратешко енергетско планирање, енергетска статистика и 

енергетски биланси. Во овој период, е дел од првиот тим за стратешко енергетско планирање при 

МАНУ кој работи на софтверската алатка МАРКАЛ, како и национален координатор за енергетска 

статистика во рамките на Секретаријатот на енергетската заедница, истотака учествува и како член 

на работната група за сигурност во снабдувањето во рамките на Секретаријатот на енергетската 

заедница. 

Во периодот од 2016 до 2018 година, Виктор Андонов работи во ЕВН Дистрибуција, како проект 

менаџер за нови приклучоци, каде се стекнува со работно искуство во делот на планирање и развој 

на дистрибутивната мрежа и изградба на нови приклучоци и проширување на постојната 

дистрибутивна мрежа.  

Од јули 2018 до септември 2020 година, е дел од кабинетот на Потпретседателот на Владата 

задолжен за економски прашања, проф.д-р Кочо Анѓушев, како посебен советник за енергетика. Во 

овој период, е одговорен за имплементација на Законот за енергетика и подготовка и усвојувањето 

на подзаконската регулатива за подршка на обновливите извори на енергија и реформите во 

енергетскиот сектор. Учествува во подготовката и спроведувањето на првите транспарентни 

тендерски процедури за доделување на премиум тарифи за изградба на фотонапонски централи, 

при што потпишани се договори за изградба на нови 130 MW. Во овој период бил одговорен и за 

процесот на изработка на Стратегија за развој на енергетиката до 2040 година, која е првата во 

регионот на Западен Балкан заснована на ЕУ зелениот договор. 

Во периодот од септември 2020 година до октомври 2023 година е советник за енергетика на 

Претседателот на Владата Зоран Заев, а подоцна и на Претседателот на Владата Димитар 

Ковачевски. Во овој период е дел и од економскиот совет на Претседателот на Владата Зоран Заев, 

додека подоцна е и дел од енергетскиот совет на Претседателот на Владата Димитар Ковачевски, а 

во времетрањето на енергетската криза е дел од енергетскиот кризен штаб, како и портпарол на 

енергетскиот кризен штаб.  

 

  


